
«ՄԱՍՆԱԿՑԻՆ ԻՐ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՌԿԱ ՄԻՋՈՑՆԵՐՆ ԱՄԲՈՂՋՈՒԹՅԱՄԲ ՍՏԱՆԱԼՈՒ ՊԱՀԱՆՋ ՆԵՐԿԱՅԱՑՆԵԼՈՒ ԻՐԱՎՈՒՆՔ ՏՎՈՂ ՀԻՎԱՆԴՈՒԹՅՈՒՆՆԵՐԻ (ՎԻՃԱԿՆԵՐԻ) ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ  

	 
հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված
փոփոխությունները

	1.
	ՀՀ առողջապահության նախարարություն
17.07.2015թ. թիվ 
ԱՄ/02.1/8335-15

	«Մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների ցանկը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան: Նախագիծը մշակվել է  ՀՀ աշխատանքի և սոցիալական հարցերի նախարարության և ՀՀ առողջապահության նախարարության մասնագետների մասնակցությամբ:
	Ընդունվել է ի գիտություն:
	

	2.
	ՀՀ ֆինանսների նախարարություն
31.07.2015թ. թիվ 
01/83-1/20363-15

	«Մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկը հաստատելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակում դիտողություններ և առաջարկություններ չունենք:
	Ընդունվել է ի գիտություն:
	

	3.
	ՀՀ կենտրանական բանկ 31.07.2015թ. թիվ 
20.3-07/0270-15
 

	«Մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկը հաստատելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ ՀՀ կենտրոնական բանկն առաջարկում է հետևյալը.
	
	

	
	
	1. 3-րդ կետում նշված՝ Նախագծի ցանկում ներառված հիվանդություններով հիվանդանալու դեպքում ՀՀ առողջապահության նախարարության եզրակացության համար սահմանել խելամիտ ժամկետ: Միևնույն ժամանակ սահմանել եզրակացության ձևաթերթի օրինակը հստակ դաշտերով և կառուցվածքով (Անուն, Ազգանուն, ՀԾՀ) 
	Առաջարկությունն ընդունվել է մասնակիորեն:
	«Կուտակային կենսաթոշակների մասին» ՀՀ օրենքի 56-րդ հոդվածով ՀՀ կառավարությանը վերապահված լիազորության շրջանակում  պետք  է սահմանվի հիվանդությունների ցանկ, որոնցով հիվանդանալու (վիճակներում գտնվելու) դեպքում՝ առողջապահության բնագավառում ՀՀ կառավարության լիազոր մարմնի տված եզրակացության հիման վրա մասնակիցն իրավունք ունի ցանկացած ժամանակ ներկայացնելու իր կենսաթոշակային հաշվում առկա միջոցներն ամբողջությամբ ստանալու պահանջ: Առաջարկությունը հաշվի կառնվի նախագծով առաջարկվող` ՀՀ առողջապահության նախարարության կողմից եզրակացության (այսուհետ` եզրակացություն) տրամադրման ընթացակարգի նախագիծը մշակելիս:

	
	
	2. Նախագծում ներառել հիվանդության վերաբերյալ ՀՀ առողջապահության նախարարության եզրակացության վավերության ժամկետ և այն դեպքերը, երբ եզրակացությունը կարող է համարվել անվավեր (առողջանալու դեպքում):
	Առաջարկությունն ընդունվել է մասնակիորեն:
	Ցանկ ներառվել են այնպիսի հիվանդություններ, որոնցով հիվանդացած մարդը, եթե դիմել է բժշկասոցիալական փորձաքննության ոլորտում իրավասու պետական մարմնին, կունենա հաշմանդամության խումբ, որը «Հայաստանի Հանրապետությունում հաշմանդամների սոցիալական պաշտպանության մասին» ՀՀ օրենքի 6.1-ին հոդվածի համաձայն` սահմանվում է ժամկետով (մեկ տարի, երկու տարի, անժամկետ): Հակառակ դեպքում եզրակացության տրամադրման համար հիմք կհանդիսանա բժշկասոցիալական փորձաքննության ոլորտում իրավասու պետական մարմնի դիրքորոշումը: Եզրակացությունը վավերական կլինի հաշմանդամության (եթե մասնակիցը դիմելու պահին ճանաչվել է հաշմանդամ) կամ ենթադրյալ հաշմանդամության (եթե մասնակիցը դիմելու պահին հաշմանդամ չի ճանաչված) ժամկետում: Համապատասխան կարգավորումը կարելի է նախատեսել եզրակացության տրամադրման ընթացակարգում (տես առաջարկության 1-ին կետի վերաբերյալ դիրքորոշումը):

	
	
	3. Նախագծում դիտարկել ՀՀ առողջապահության նախարարության համար պարտավորություն սահմանելու հնարավորությունը, որի համաձայն այդ նախարարությունը Նախագծի ցանկում սահմանված հիվանդություններով հիվանդանալու վերաբերյալ եզրակացություն տրամադրելիս երեք աշխատանքային օրվա ընթացքում եզրակացության պատճեն կամ անձի վերաբերյալ անհրաժեշտ տվյալները ներկայացնում է կուտակային կենսաթոշակային բաղադրիչի մասնակիցների ռեեստրը վարողին՝ միջոցները ստանալու գործընթացը կազմակերպելու նպատակով: Նշված տվյալները անհրաժեշտ են AMPIS համակարգ մուտքագրելու համար՝ որպես կից փաստաթուղթ (supportive document): Կարծում ենք, հնարավոր է այդ պարտավորությունը սահմանել Նախագծի 3-րդ կետով նախատեսված եզրակացության տրամադրման ընթացակարգով:
	Առաջարկությունն ընդունվել է մասնակիորեն:
	Հաշվի առնելով «Անձնական տվյալների պաշտպանության մասին» ՀՀ օրենքի 26-րդ հոդվածի պահանջները` տեղեկատվությունը կարող է տրամադրվել մասնակցի համաձայնության դեպքում: Համապատասխան կարգավորումը կարելի է նախատեսել եզրակացության տրամադրման ընթացակարգում (տես առաջարկության 1-ին կետի վերաբերյալ դիրքորոշումը): 

	4.
	ՀՀ արդարադատության նախարարություն
11.08.2015թ. թիվ 
02/14/9737-15 
	«Մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների /վիճակների/ ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1. Նախագիծը համապատասխանում է Հայաստանի Հանրապետության  Սահմանադրությանը:  
2. Նախագիծը  համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.  Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	
	4. Նախագծում առկա են խմբագրման և հստակեցման կարիք ունեցող դրույթներ: Այսպես՝
	
	

	
	
	         1/ հավելվածով նախատեսված ցանկում բացի մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդություններից, նշված են նաև հիվանդությունների և առողջության հետ կապված խնդիրների վիճակագրական դասակարգչի ծածկագրեր: Այս կապակցությամբ անհրաժեշտ է հստակեցնել վերջիններիս կապը նախագծի դրույթների հետ և նկատի ունենալ, որ նախագծով նախատեսվող դրույթների հետ փոխադարձ կապի մեջ գտնվելու դեպքում անհրաժեշտ է հղում կատարել այն իրավական ակտին, որով այդ ծածկագրերը հաստատված են:
	Առաջարկությունն ընդունվել է:
	Նախագծում հղում է կատարվել այն իրավական ակտին, որով հաստատվել են  հիվանդությունների և առողջության հետ կապված խնդիրների վիճակագրական դասակարգիչը (հաստատվել է Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի թիվ 871-Ն հրամանով):

	
	
	         2/ Նախագծի 3-րդ կետի դրույթների համաձայն Հայաստանի Հանրապետության առողջապահության նախարարին և Հայաստանի Հանրապետության աշխատանքի և սոցիալական հարցերի նախարարին հանձնարարվում  է հաստատել Հայաստանի Հանրապետության առողջապահության նախարարության կողմից եզրակացության տրամադրման ընթացակարգը: Այս կապակցությամբ «ընթացակարգը» բառն անհրաժեշտ է փոխարինել «կարգը» բառով:
	Առաջարկությունը ընդունվել է:
	Նախագծի 3-րդ կետում «ընթացակարգը» բառը փոխարինվել է «կարգը» բառով:

	
	
	5. Նախագիծն  իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	6. Օրենսդրական տեխնիկայի կանոնները մասամբ պահպանված չեն:  Այսպես՝ նախագծի վերնագրի համաձայն հաստատվում է մասնակցի՝ իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների /վիճակների/ ցանկը, մինչդեռ նախագծի 1-ին կետով նախատեսվում է նաև Հայաստանի Հանրապետության առողջապահության նախարարությանը լիազոր մարմին ճանաչել: Այս կապակցությամբ նախագծի վերնագիրն ու նախագծի դրույթներն անհրաժեշտ է համապատասխանեցնել միմյանց՝ համաձայն «Իրավական ակտերի մասին» ՀՀ օրենքի 40-րդ հոդվածի պահանջների:
	Առաջարկությունն ընդունվել է: 
	Նախագծի վերնագիրը լրացվել է և լիազոր մարմին ճանաչելու» բառերով:

	
	
	7. Նախագիծն անհրաժեշտ է համապատասխանեցնել սույն եզրակացության   4-րդ  և  6-րդ  կետերին:
	Առաջարկությունն ընդունվել է: 

